
Nuha xa taruxui nan ya. Nuha nu 
findixi tinxintɔɛ nun sɛniyɛntɔɛ 
nan na na waxati mixie tagi. 
A nu birama Ala nan fɔxɔ ra. 
Ala naxa duniɲa to, a kanaxi, 
mixi birin fe ɲaaxi rabafe. 



Na kui Ala naxa a masen Nuha bɛ, «N wama 
adama birin tongofe duniɲa ma, barima 
duniɲa bara kobi a ɲaaxi ra. N wama 
adama birin nun duniɲa birin kanafe. A 
       lanma i xa kunkui banban wuri ra, 
          naxan xili goferi. Konkoe xa lu a kui. 
                Dole xa sa a kui 
                  nun a fari.» 



I xa a yailan yi ki: I xa 
kunkui rakuya kanke 
ya tongo senni nun 
solofere a nun a 
tagi. I xa a 
igbo kanke 

ya fu nun 
keren. I xa a ite 
kanke ya senni 
nun a tagi. 



«I xa donse mɔɔli birin baki 
kunkui kui. I xa sa a ragata 
i tan bɛ a nun e fan bɛ.»



I xa fa nimase mɔɔli birin firin firin na, xɛmɛ nun ginɛ. 
Na nan a toma e kisima. 



Sube radaxaxi birin, i xa xɛmɛ solofere 
nun ginɛ solofere baki. Sube 
raharamuxi birin, i xa xɛmɛ 
keren nun ginɛ keren baki. 



Nuha yo, a xa ginɛ, 
a xa die nun nee fan xa 
ginɛe, e birin naxa e gi ye ma, 
e sa so kunkui kui. 



Nuha xa simaya nu na ɲɛ kɛmɛ 
senni, kike firin, xi fu a nun solofere. 
Na lɔxɔɛ ye naxan na bɔxi bun ma, na 
naxa te fɔlɔ, ye naxan na koore ma, na 
fan naxa goro fɔlɔ. 



Tunɛ naxa bira bɔxi ma xi tongo naani. 
Kɔɛ a nun yanyi, tunɛ fama.



Ye to gbo bɔxi ma, kunkui naxa 
dɔxɔ ye fari. 



Ye naxa te han a naxa geya birin makoto duniɲa ma. 
Nimase naxan birin ɲɛngima xare ma, e birin naxa faxa. 



Kɔnɔ Ala naxa ratu Nuha ma, a nun 
buurunyi sube nun xuruse naxee nu na 
a xun ma kunkui kui. Ala naxa foye radin 
duniɲa ma, ye fa xɔri fɔlɔ. 



Xi tongo naani dangi xanbi, 
Nuha naxa wundɛri rabi 
naxan na kunkui ma. Na 
xanbi a naxa ganbɛ bɛɲin, a 
xa kolon xa ye bara xɔri. 



Kike firin xi mɔxɔɲɛn a nun solofere to dangi, bɔxi nu 
bara xara a fanyi ra. Ala naxa a masen 
Nuha bɛ, «Wo mini kunkui kui, i tan nun 
          i xa ginɛ, i xa die nun e xa ginɛe.» 



Na xanbi, Nuha naxa sɛrɛxɛbade yailan Alatala bɛ. A 
naxa sube nun xɔni 
radaxaxi ndee 
tongo, a nee ba 
sɛrɛxɛ gan daaxi ra. 



Ala naxa a 
masen, «N bara 
saatɛ tongo wo nun 
nimase birin bɛ, saatɛ 
naxan mu kanama 
abadan. 

Saatɛ tɔnxuma nan 
ya, n senkui 
masenma nɛ 
koore ma.» 



«Xa n bara 
kunda sa koore ma, 
na senkui minima 
nɛ. Na tɛmui n natuma 
nɛ saatɛ xa fe ma, n 
saatɛ naxan tongoxi wo 
nun nimase birin bɛ. 

N mu nii birin bama 
duniɲa ma 
banbaranyi ra 
sɔnɔn.» 



Na dangi xanbi Ala 
naxa barakɛ sa Nuha nun a xa die 
xa fe. A naxa a masen e bɛ, «Wo 
xa wuya, wo xa yiriwa, wo xa 
gbo bɔxi ma.» 



«Nuha xa di naxee 
kelixi kunkui kui, e xili Semi, Hami, 
Yefeti. Hami findixi Kanaankae 
baba nan na. Duniɲa mixi birin 
fatanxi Nuha xa di 
saxanyie nan na.»



Ala duniɲa xanu nɛ han a naxa a xa 
Di kerenyi fi, alako mixi yo naxan na 

danxaniya a ma, a naxa lɔɛ, 
a xa kisi nɛ abadan. 



Romans 3:23 barima birin findixi yunubitɔɛ nan na, birin 
bara gan Ala xa nɔrɛ ra, 

Romans 6:23 Barima yunubi sare findixi faxɛ nan na, kɔnɔ 
Ala xa ki findixi a xa hinnɛ nan na: Won xa kisi abadan won 

Marigi Isa saabui ra, Ala xa Mixi Sugandixi.

Hebrews 9:27 Adamadie faxama nɛ sanya keren, 
e fa makiiti. 

Ephesians 2:8,9 Wo kisixi Ala xa hinnɛ nan saabui ra, wo 
xa danxaniya xa fe ra. Kisi mu kelima wo tan xa ma, Ala 

nan a fima mixi ma. A mu kelima mixi xa wali fanyie xa ma. 
Na kui, mixi yo mu nɔma a yɛtɛ matɔxɔde. 



Romans 10:9,10 A i na a fala i dɛ ra a Marigi nan na Isa ra, 
i man naxa la a ra i bɔɲɛ kui a Ala bara a rakeli faxamixie 
tagi, i kisima nɛ. Mixi danxaniyama yi masenyi ma a bɔɲɛ 

nan kui, a tinxinyi sɔtɔ Ala ya i. A na la a ra, a a falama a dɛ 
nan na, a kisi sɔtɔ. 

Yaya 3:16,17 Ala duniɲa xanu nɛ han a naxa a xa Di 
kerenyi fi, alako mixi yo naxan na danxaniya a ma, a naxa 

lɔɛ, a xa kisi nɛ abadan. Ala mu a xa Di xɛɛ duniɲa xa 
ratɔnde, a a xɛɛ nɛ a xa fa duniɲa rakisi.

1 Yaya 5:11-13 Na seedeɲɔxɔya a masenma a Ala kisi fixi 
won ma a xa Di nan saabui ra. Na kisi mu ɲɔnma abadan.

Mixi naxan birama Ala xa Di fɔxɔ ra, na kanyi bara kisi, 
kɔnɔ mixi naxan mu birama Ala xa Di fɔxɔ ra, na kanyi mu 

kisima. N bara yi fe birin sɛbɛ wo ma, wo tan naxee 
danxaniyaxi Ala xa Di ma, alako wo xa a kolon a wo bara 

kisi sɔtɔ, naxan mu ɲɔnma abadan.  

